
आर्थिक गलियारों का विकास  

*271. श्री माजीद मेमन: 

क्या सड़क परिवहन और राजमार्ग मंत्री यह बताने की कृपा करेंगे कि: 

(क) क्‍या सरकार आर्थिक गलियारों के रूप में विकसित किए जाने के लिए 27,000 किलोमीटर लंबे 44 राजमार्ग खंडों का निर्माण करने की योजना बना रही है और यदि हां, तो तत्‍संबंधी ब्‍यौरा क्‍या है; 

(ख) क्या इन आर्थिक गलियारों में रिंग रोड तथा संभार-केन्‍द्रों के निर्माण से मालवाहक वाहनों की निर्बाध आवाजाही, विलंब में कमी, रोजगार-सृजन और 30 बड़े शहरों में भीड़-भाड़ कम होगी और यदि हां, तो तत्‍संबंधी ब्‍यौरा क्‍या है; और
(ग) नई योजना बनाए जाने का काम कब तक पूरा हो जाने की संभावना है और इसके वित्‍त पोषण के लिए क्‍या-क्‍या विकल्‍प उपलब्‍ध होंगे?

उत्‍तर
सड़क परिवहन और राजमार्ग मंत्रालय में राज्‍य मंत्री
(श्री मनसुख एल. मांडविया)
 (क) से (ग) : एक विवरण सभा-पटल पर रखा गया है।
‘आर्थिक गलियारों का विकास’ के संबंध में श्री माजीद मेमन द्वारा 12.12.2016 को पूछे गए लोक सभा मौखिक प्रश्‍न संख्‍या *271 के भाग (क) से (ग) के उत्‍तर में उल्‍लिखित विवरण 
(क) एवं (ख):  मंत्रालय ने विश्‍व बैंक से सहायता-प्राप्‍त ‘संभार-तंत्र दक्षता संवर्धन कार्यक्रम’ नामक अध्‍ययन के अंतर्गत एक परामर्शदाता की नियुक्‍ति की है तथा परामर्शदाता ने यात्रा के समय व लागत में कमी लाने के लिए देश में माल ढुलाई के कार्य को सुचारु रूप से करने के लिए आर्थिक गलियारों का विकास करने की अनुशंसा की । इन सिफारिशों में आर्थिक गलियारों के साथ-साथ संभार-तंत्र पार्कों एवं रिंग रोड्स का विकास करना भी शामिल है । 
(ग):  इस समय रिंग रोड्स और संभार-तंत्र पार्कों सहित आर्थिक गलियारों के विकास के लिए विस्‍तृत परियोजना रिपोर्ट (डीपीआर) तैयार करने का कार्य चल रहा है । डीपीआर तैयार होने के पश्‍चात वित्‍त-पोषण के साथ-साथ विस्‍तृत योजना उपलब्‍ध होगी ।

